
Ж. АхIмадудинова, райадминистрациялъул пресс-секретарь

Гьаб соналъул 16 ма-
ялда  хъулухъалъулаб 
сапаралъ районалде 
вачIун вукIана ДРялъул 

Экономикаялъул ва тер-
риториалияб цебетIеялъул 
министр Раюдин Юсуфов.

Гьесие дандчIвай гьа-
буна районалъул бетIер 
М. ПатхIулаевас, депу-
татазул собраниялъул 
председателасул замести-
тель М-Н. ГIумаровас, 
РУОялъул начальник 
ХI-ГI. ИзмагIиловас ва 
ОМВДялъул начальник 
М-К. ХIажиевас.

 ТIоцере гьел кинал-
го цадахъ щвана Болъихъ 
росулъ цIияб бараб, 100 
лъимер хIебтIулеб ясли-
ахалде.

ЦIияб бараб ясли-
ахалъул хал-шал гьабун 
хадуб, министрас под-
рядчикасул хIалтIул рахъ-
алъ гIунгутIаби рихьи-
заруна, хIухьладалъун 

хинлъи кьеялъул систе-
ма бачиялъул даража 
гIодобегIанаб букIиналда, 
лъималазе расандизе пло-
щадкабазул хIадурлъи 

гIей гьечIеб букIиналда 
ва токалъул кварал ра-
чун гьечIолъиялда хур-
хун. Гьел гIунгутIаби 

тIагIинариялъе подряд-
чикасе заман цIана гьаб 
соналъул 1 июналде 
щвезегIан.

Гьелдаса хадуб Р. 
Юсуфовас хал-шал гьа-
буна АнсалтIа-РахатIа-
Болъихъ лъим бачунел 
рогIразул ва райбольни-
цаялъул реконструкция 
гьабиялъул хIалтIул. Гьеб 
хъулухъалъулаб сапа-
ралъул ахиралда щвана 
Гъодобери росулъ цIияб 
бараб «Теремок» ясли-
ахалъул азбаралде. Гьеб 
рагьизе, багIараб лен-
та къотIизе, хIурматияб 
ихтияр кьуна ДРялъул 
Экономикаялъул ва тер-
риториалияб цебетIеялъул 
министр Р. Юсуфовасе. 
Гьес тIадегIанаб къимат 
кьуна гьеб барал подряд-

чикасул ва гьесул бригада-
ялъул хIалтIуе.

Гьединго Р. Юсуфовас 
Гъодобери росдал 
гIадамазда  баркана цIияб 

ясли-ах рагьи. Росулъ 
ясли-ах рагьи гьеб кколи-
ла цохIо лъималаздехун 
бугеб тIалаб-агъазалъулаб 
бербалагьи гуребги, 
гьелъ тIубалила гIадамал 
хIалтIудалъун хьезариялъ-
ул суалги. Жив вохарав ву-
гила гьадинаб гьитIинабго 
бакIалда, гьадинаб берци-
наб ва санагIалъи бугеб 
ясли-ах бан букIиналдаса.

Жиндир ракIчIолила 
«Теремок» ясли-ахалъул 
хIалтIухъабаз букIине кко-
леб лъималаздехун тIалаб-
агъазалъулаб  хIалтIи 
гIуцIизе букIиналда.

Районалъул бетIер М. 
ПатхIулаевасги баркана 
росдал гIадамазда гьеб 
байрам.

 «Теремок» ясли-ахалъ-

ул хIалтIухъабазе гьарана 
гьабизесеб хIалтIулъ икъ-
бал, лъималазе-бищунго 
талихIал лъимерлъиялъу-
лал сонал гьез тIамизе гьаб 
берцинаб ва санагIалъаби 
ругеб ясли-ахалда.

Гъодобери росдал 
школа кутакалда квешаб 
хIалалда букIинги якъин-
лъана Р. Юсуфовасе.

1972 соналда бараб 
гьеб басрияб школал-
да цIализе ине лъима-
лазе кабинетал гIурал 
гьечIолъиялда бан, кIиго 
сменаялда хьвадулел руго 
гьел. Экономикаялъул 
министрас киналго каби-
нетазде щун хал-шал гьа-
буна гьеб школалъул ва 
рагIи кьуна цIияб школа 
баялъе гIарцул сурсатал 
риччазе ругилан.

Райцентралде тIад рус-
сун рачIунаго гьел щвана 
консервал гьарулеб заво-
далде.

Гьелдаса хадуб райо-
налъул администрациялъ-
ул данделъабазул залалда 
Экономикаялъул министр 
дандчIвана районалъул 
активгун.

Жиндирго цеве вахъ-
иналда гьес бицана рай-
оналъе бищун хIажатаб 
букIин, районалъул 
гIадамал бацIцIадаб 
гьекъолеб лъималдалъун 
хьезари. Жакъа жив щва-
нила районалда ралел ру-
гел гIемерал объектазде, 
районалъул администра-
циялъ ралел объектазда 
гьоркьобги ва цогидал ор-
ганизациязул подрядчиказ 

ралел ругел объектаздаги 
гьоркьоб батIалъи бугила 
зобалдаги ракьалдагигIан 
кIудияб.

Масала, АнсалтIа-
РахатIа-Болъихъ лъим ба-
чиялъул рахъалъа хIалтIи 
гIураб гьабун бугила, амма 
гIей гьечIеб бугила. Гьеб 
суал рукIалиде ккезабизе 
кканани, гьеб лъим  бачи-
ялъул объект кьезе кколеб 
бугила администрациялъ-
ухъе. 

РагIи кьуна  совещани-
ялда цере лъурал суалал 
тIуразаризе ругиланги.

Совещаниялъул ахи-
ралда, районалъул бетIер 
М. ПатхIулаевас баркала 
кьуна Экономикаялъул 
министр Р. Юсуфовасе 
нилъер районалде кIвар 
кьолеб букIиналъе.

Гьал къоязда райадми-
нистрациялъул данделъ-
абазул залалда букIана 
районалъул школазул 
директоразул совеща-
ние. Гьениб гIахьаллъи 
гьабуна районалъул 
бетIер М. ПатхIулаевас, 
р а й а д м и н и с т р а ц и -
ялъул бетIерасул 
тIоцевесев замести-
тель А. МухIамадовас, 
заместитель ГI. 
Г I а б д у л д и б и р о в а с , 
РУОялъул нухмалъиялъ, 
РФялъул Болъихъ райо-
налда бугеб ОМВДялъул 
начальник М-К. 
ХIажиевас.

Данделъи рагьулаго 
районалъул бетIер М. 
ПатхIулаевас бицана рай-
оналъул школазда иса-
насеб ЕГЭялде гьабизе 
кколеб хIадурлъиялъул.-
Гьеб районалда 
гIуцIараб къагIидаялда 
ин гIемериселъ бараб 
буго,-ян абуна гьес,-гьаб 
жакъасеб данделъиялда 
гIахьаллъи гьабулел ру-
гезул щивасда. ГIаммаб 
лъай кьеялъул учреж-
дениязул нухмалъулез 
щвалде щун анализ гьа-
бизе ккола гьел экзаме-
назде цIалдохъабазул 
бугеб хIадурлъиялъулги 
цогидал суалазулги.

КIалъазе вахъарав 
ОМВДялъул начальник 
М-К. ХIажиевас данделъ-
иялда ругел киназулго 
пикру буссинабуна ЕГЭ 
кьезе пунктазде хьва-
дулаго цIалдохъабазе 
транспорталъулги цо-
гидалъулги рахъалъа 
хIинкъи гьечIолъи 
букIинабиялъул суалал-
де.

РУОялъул началь-
ник ХI-ГI. ИзмагIиловас 
бицана гьаб соналъул 
ЕГЭялде  районалъул 
гIаммаб лъаялъул уч-
режденияби хIадурун   
рукIиналъул хIакъалъулъ.

Гьес бицана гьеб су-
алалда бан районалъул 
бетIергун цадахъ хасаб 
делегация щванин цо-цо 
школаздеян.   

ДРялъул ЭКОНОМИКАЯЛЪУЛ
 МИНИСТР-НИЛЪЕР 

РАЙОНАЛДА

Правила организованной 
				                       перевозки группы детей

   колонка прокурора 

Постановлением Правительства РФ от 17.12.2013 № 1176 «О 
внесении изменений в Правила дорожного движения Российской 
Федерации»  внесены уточнения в понятийный аппарат Правил 
дорожного движения РФ в части, касающейся организованной 
перевозки группы детей.

Согласно новой редакции организованная перевозка группы детей 
- это организованная перевозка восьми и более детей в автобусе, не 
относящемся к маршрутному транспортному средству.

Организованная перевозка группы детей должна осуществляться 
в соответствии с указанными Правилами, а также правилами, 
утверждаемыми Правительством РФ, в автобусе, обозначенном 
опознавательными знаками «Перевозка детей».

Постановлением Правительства РФ от 17.12.2013 № 1177 «Об 
утверждении Правил организованной перевозки группы детей 
автобусами» установлены требования, которые должны соблюдаться 
при осуществлении организованной перевозки группы детей, в том 
числе детей-инвалидов, автобусами в городском, пригородном или 
междугородном сообщении.

Согласно утвержденным Правилам для осуществления 
организованной перевозки группы детей используется автобус, с года 
выпуска которого прошло не более 10 лет, который соответствует по 
назначению и конструкции техническим требованиям к перевозкам 
пассажиров, допущен в установленном порядке к участию в дорожном 
движении и оснащен в установленном порядке тахографом, а также 
аппаратурой спутниковой навигации ГЛОНАСС или ГЛОНАСС/GPS.

Для осуществления организованной перевозки группы детей 
необходимо наличие следующих документов:

договор фрахтования - в случае осуществления организованной 
перевозки группы детей по договору фрахтования;

документ, содержащий сведения о медицинском работнике, 
копия лицензии на осуществление медицинской деятельности или 
копия договора с медицинской организацией или индивидуальным 
предпринимателем, имеющими соответствующую лицензию, - при 
организованной перевозке группы детей в междугородном сообщении 
организованной транспортной колонной в течение более 3 часов;

решение о назначении сопровождения автобусов автомобилем 
(автомобилями) подразделения Госавтоинспекции;

список набора пищевых продуктов (сухих пайков, бутилированной 
воды) согласно ассортименту, установленному Роспотребнадзором, - 
в случае нахождения детей в пути следования согласно графику дви-
жения более 3 часов;

список назначенных сопровождающих (с указанием фамилии, 
имени, отчества каждого сопровождающего, его телефона), список 
детей (с указанием фамилии, имени, отчества и возраста каждого 
ребенка);

документ, содержащий сведения о водителе (водителях) (с 
указанием фамилии, имени, отчества водителя, его телефона);

документ, содержащий порядок посадки детей в автобус;
график движения, включающий в себя расчетное время перевозки 

с указанием мест и времени остановок для отдыха и питания, и схема 
маршрута.

Оригиналы указанных документов хранятся в течение 3 лет после 
осуществления каждой организованной перевозки группы детей.

2009  со-
налъ Болъихъ къаси-
себ гьоркьохъеб шко-
лалъ ЛатIипов Шамиль 
ХIажимурадовичасул 
цIаралда кьураб 05 ББ 
№0082482 аттестат билун 
буго.

Гьеб гьанжеялдаса на-
хъе хIакъикъияб гуреб-
лъун рикIкIуна.

2006 соналъ 
Кьохъ гьоркьохъеб шко-
лалъ НурмухIамадов 
М у х I а м а д 
Х I у с е й н о в и ч а с у л 
цIаралда кьураб атте-
стат Б №2164578 билун 
буго.

Гьеб гьанжеялдаса 
нахъе хIакъикъияб гу-
реблъун рикIкIуна.

ГIалахъ росдал лицеялъул 
цIалдохъабазул цебегоялдаса нахъе 
анищ букIана КIудияб ВатIанияб 

рагъул гIахьалчи, Совет Союзалъул 
Б а х I а р ч и - М у х I а м а д з а г ь и д 
ГIабдулманаповасул ВатIан-КIаратIа 
росулъе щвезе.

Гьаб соналъул 7 маялда нижее 
рес щвана, гIурус мацIалъул конкур-
салде унел цIалдохъабигун цадахъ, 
КIаратIе сапар бухьизе. Нижгун 
цадахъ рукIана краеведческияб му-
зеялъул нухмалъулей-Бахумеседо 
ТIагьировна ва биологиялъул учи-
тель-Аминат МухIамаддибировнаги.

Дагъистаналъул мустахIикъав 
учитель Муслимов ХIасан 
ХIасановичасул призалъе гIоло 
гIурус  мацIалъул конкурс 
тIобитIулеб букIана ГIахьвахъ 
районалъул МестIерухъ росулъ. 
Гьеб букIана анцIабилеб нухалъ 
тIобитIулеб юбилеялъулаб конкурс.

Конкурсалда гIахьаллъана 
ГIахьвахъ районалъул, гьединго 
Болъихъ, ЦIумада, Гумбет ва цоги-
далги мугIрузул районазул школазул 

цIалдохъаби.
Жюриялъул комиссиялда гьор-

кьой йикIана Лъай кьеялъулгун 

гIелмабазул Министерствоялъул 
хIалтIухъан ГIабдулбасирова Раисат 
МухIамадрасуловнаги.

Нилъер районалдаса конкурсалда 
гIахьаллъи гьабуна ГIалахъ лице-
ялъул 9 «а» классалъул цIалдохъан 
МухIамадова ГIайшатица ва  10 «б» 
классалъул цIалдохъан Юсупова 
Умайматица.

МестIерухъе конкурсалде ясал-
ги ритIун, ниж краеведал, щвана 
КIаратIе №1 гьоркьохъеб школал-
де. Школалъул азбаралда бугоан 
МухIамадзагьид ГIабдулманаповасе 
бараб памятник.

Гьениб нижее рес щвана КIудияб 
ВатIанияб рагъул гIахьалчи, учитель, 
КIаратIаса Халид Бадрудинович 
Халидовгун дандчIвазе ва памятни-
калда цебе сурат бахъизе.

Школалда жанире лъугьу-
наго нижеда дандчIвай гьабуна 
цIалдохъабаз ва учительзабаз.Цо-цо 
дарсаздеги щвана  ниж. Бищунго 

нижее бокьана краеведчески-
яб музей. Гьениб буго Совет 
Союзалъул  БахIарчи М. 
ГIабдулманаповасул, поэтесса 
Машидат Гъайирбеговалъул, 
тIоцевесев олимпиялъул чемпи-
он Загъалав ГIабдулбеговасул 
ва гIемерал цогидалги маш-
гьурал гIадамазул бицунеб ма-
териал бакIарун. Музеялда бу-
гоан басрияб магIарул росдал 
барельеф, хIалтIул ва рукъалъ-
ул алатал ва цогидабги. Гьениб 
нижеда лъана Шамил-имамасул 
бищун кIудияв вас, АхIул 
гохIда гIурусазухъе аманаталъе 
кьун вукIарав, Жамалудин 
вукъун вукIин КIаратIа росдал 
басриял хабалазда. Гьенирги 
зияраталъ щвана ниж. Гьесул 
хобалда аскIобго бугоан, 
Шамилие бищун хирияв наиб 
ЧIегIерав  ГIумарил хобги. Цо 
дагьаб тIадехун нижеда бихьа-
на кутакалда къачIараб борха-
таб зани. Гьеб бугоан Шамилил 
имаматалъул казначей, 
КIаратIаса ХIажиясул хоб. Лъана 
хабада чIвараб заниялъул къисаги. 
Гьеб битIун бачIун буго гIурусазул 
пачаяс Гуржиялъа ккураб чуязул гьа-
кидаги лъун Шамил имам асирлъуде 
ккедал, ХIажияв вукIун вуго гьевгун 
цадахъ Калугаялда.

Гьеб къисаги ва цогидабги нижее 
бицана ЧIегIерав ГIумарил ирси-
лай  (праправнучка), авар мацIалъул 
учительница Загьра Расуловналъ ва 
краеведазул нухмалъулей Шанисат 
МухIамадовналъ.

КIаратIаса цIалдохъабазе ниже-
цаги бицана нижерго ГIалахъ росдал 
къадруял гIадамазул хIакъалъулъ 
ва школалъул учительлъун ва за-
ведующийлъун хIалтIула вукIарав 
ХIадис-наибасул вас Гъазиявдибир 

КIаратIаса вукIараблъи. Бихьизабуна 
гьесул хIакъалъулъ нижецаго 
бакIарараб материалги.

 Гьединан расги лъачIого къо ун 
батана. Рохалил хабаргун тIаде щва-
на нижер гIурус мацIалъул конкур-
санталги. 9 абилеб классазда гьор-
кьоб МухIамадова ГIайшатие ва 10 
абилеб классазда гьоркьоб Юсупова 
Умайматие щун руго лъабабилел 
бакIал

Грамотабиги къиматал сайгъатал-
ги кьун руго призеразе ва лицеялъул 
коллективалъе конкурсалъул оргко-
митеталъ. Абизе бегьула нижее гьаб 
сапаралъ нух битIанин абун.

М. МУХIАМАЕВ, 
ХI. ЮСУПОВ,

краеведал.

 ГIУРУС МАЦIАЛЪУЛ КОНКУРСГИ, 
									            КРАЕВЕДАЗУЛ САПАРГИ

Гьаб соналъул 13 ма-
ялъ Гъодобери росдал 
Культураялъул рокъ-
об тIобитIана КIудияб 
ВатIанияб рагъул ве-
тераназул ва тылал-
да гIахьаллъарал 
захIматчагIазул хъизанал-
гун данделъи.

Гъодобери росулъа 
гIагараб ВатIан тушма-
насдасан цIунизе КIудияб 
ВатIанияб рагъде ун 
рукIана 135 чи, гьезул тIад руссана 
76 рагъухъан. Гитлерилал фаши-
стаздаса ВатIан цIунулаго, абади-
ялъего кьалул майданалда берал 
къанщана 69 рагъухъанас.

КIудияб Бергьенлъиялъул Къо-9 
Май кIодо гьабизе нижер росулъа 
цониги рагъул ветеран хутIичIо.  
Гьединлъидал гьеб баркана гьезул 
лъудбузда.

Гьеб данделъиялда гIахьаллъи 
гьабуна рагъул ветераназул 
гIагарлъиялъ-МухIамадрасулова 

Паризаца, ГIумарова ГIайшатица, 
ГIабдулаева Хатиматица ва тылалъул 
захIматчагIи- М.  ГIабдулмажидовас, 
Я. МухIамадрасуловас, Н. 
МахIамачилаевас ва гьединго цоги-
дазги.

Культураялъул рокъоб гьезие 
батIи-батIиял кванил нигIматаз 
къачIан, хIадурун букIана стол. 
Бергьенлъиялъул Къо баркун 
кIалъазе цеве вахъана росдал адми-
нистрациялъул бетIер ГIубайдула 
МухIамаев, Культураялъул рукъалъ-
ул директор Мужират Ханапиева.

Баркиязда хадуб би-
хьараб къварилъиялъ-
ул ва   кьогIлъиялъул би-
цун кIалъазе рахъана ты-
лалъул гIахьалчагIи  ЯхIя 
МухIамадрасулов ва 
Нажмудин МахIамачилаев.

Б е р г ь е н л ъ и я л ъ у л 
Къоялда хурхун школалъ-
ул цIалдохъабаз гьезие 
ракIгъей гьабун гьитIинабго 
концерт кьуна.

А д м и н и с т р а ц и я л ъ ул 
рахъалдаса ветераназе ва хъизама-
зе кьуна сайгъатал, унтун рокъор 
хутIаразе сайгъатал рокъо-рокъоре 
щвезаруна.

Бергьенлъиялъул Къоялда 
гIахьаллъараз ракI-ракIалъулаб бар-
кала загьир гьабуна росдал адми-
нистрациялъул бетIер ГIубайдула 
МухIамаевасе ва Культураялъул 
рукъалъул хIалтIухъабазе ракI рази-
яб, аваданаб данделъи гьабиялъухъ.

ГьитIинова 
Сакинат


